
Annotatsiya. Ushbu maqolada Ichki ishlar akademik litseyi o’quvchilarida fizika faniga 

oid kompetensiyalarni mobil dasturiy ilovalar yordamida yaratilgan virtual laboratoriya ishlari 

orqali shakllantirish tahlil etilgan. “Gorizontga burchak ostida otilgan jism harakatini o’rganish” 

mavzusi misolida virtual laboratoriya ishini bajarish bo’yicha yaratilgan mobil dasturiy ilovadan 

amalda foydalanishning metodik imkoniyatlari ochib berilgan. O’quvchilarning fizika faniga oid 

kompetensiyalarini shakllantirishda virtual laboratoriya ishlarining metodologik imkoniyatlari 

asoslangan. 

Kalit so‘zlar: kompetensiya, fizika ta’limi, virtual laboratoriya, mobil dasturiy ilova, 

gorizontal harakat, uchish uzoqligi, uchish vaqti, ko’tarilish balandligi. 

Аннотация. В данной статье анализируется формирование у учащихся 

Академического лицея внутренних дел физических предметных компетенций посредством 

виртуальных лабораторных работ, созданных с помощью мобильных программных 

приложений. На примере темы исследование движения тела, брошенного под углом к 

горизонту раскрыты методические возможности практического использования 

созданного мобильного программного приложения для выполнения виртуальной 

лабораторной работы. В основе методических возможностей виртуальной лабораторной 

работы лежит формирование у учащихся компетенций по физике. 

Ключевые слова: компетентность, физическое образование, виртуальная 

лаборатория, мобильное программное приложение, горизонтальное движение, дальность 

полета, время полета, высота подъема. 

Abstract. This article analyzes the formation of physical subject competencies among 

students of the Academic Lyceum of Internal Affairs through virtual laboratory work created using 

mobile software applications. Using the example of the topic study of the movement of a body 

thrown at an angle to the horizon, the methodological possibilities of practical use of the created 

mobile software application for performing virtual laboratory work are revealed. The basis of the 

methodological possibilities of virtual laboratory work is the formation of students' competencies 

in physics. 

Keywords: competence, physical education, virtual laboratory, mobile software 

application, horizontal movement, flight range, flight time, altitude. 

 

Hozirgi kunda o’quvchilarda turli kompetensiyalarni shakllantirish zamonaviy ta’limning 

eng dolzarb muammolaridan biridir. Shu sababli, bu muammoga oid tadqiqotlar ko’lami tobora 

oshib boroqda. Chunki, kompetentli shaxs o’z oldida turgan vazifalarni sifatli bajarish, 

jamiyatning keyingi siyosiy va madaniy-ma’rifiy rivojlanishida faol ishtirok etish hamda mehnat 

bozorida doimiy ravishda o’z o’rniga ega bo’lishi imkoniyatiga ega bo’ladi. Buning uchun esa, 

o’quvchilarda o’z bilimlarini notanish, kutilmagan, murakkab vaziyatlarda qo’llash, muammolarni 

hal qilish, fikrlarni to’g’ri va ravon ifoda etish, axborotlar  bilan samarali ishlash va obyektiv 

xulosalar chiqarish qobiliyatini shakllantirish lozim bo’lib, aynan ushbu jihatlar kompetensiyaviy 

yondashuvning asosiy maqsadi hisoblanadi. Ichki ishlar akademik litsey o’quvchilarining fizika 

faniga oid umumiy kompetensiyalarini shakllantirishning bir qator o’ziga xos imkoniyatlari 

mavjud. Bunday yondashuv o’quvchilarda o’z faoliyatini tashkil etish usullarini, integral, axborot 

va kommunikativ qobiliyatlarni shakllantirish, ya’ni turli xil ma’lumot manbalaridan bilim olish 

usullarini o’zlashtirishga asoslangan mustaqil bilim faoliyati sohasida kompetentsiyani 

rivojlantiradi.  

Ichki ishlar akademik litsey o‘quvchilarining fizika faniga oid umumiy 

kompetensiyalarini shakllantirishda raqamli texnologiyalardan, mobil dasturiy ilovalardan 

samarali foydalanishning keng imkoniyatlari mavjud bo‘lib, hozirda ta’lim jarayonlarida uni 

tadbiq etish metodikasini takomillashtirishga zarurat sezilmoqda. Jumladan, fizikadan 

laboratoriya ishlarini virtual tarzda bajarish ham o’ziga xos muhim jihatlarga ega bo’lib, 

o’quvchilarning mediasavodxonligini oshiradi, matematik qonuniyatlar orqali fizik jarayon 

yoki hodisalarni ifodalash imkoniyatlarini namoyon etadi va o’quvchida o’z ixtiyori bilan fizik 

kattaliklarga qiymatlar berish orqali noma’lum bo’lgan fizik kattalik qiymatlari orasidagi 

o’zaro bog’lanish qonuniyatlarini yanada teranroq  tushunish imkoniyatini beradi. Bunda 

o’quvchilar virtual laboratoriya ishlari bilan dars jarayonlarida bevosita bajarishdan oldin 

tanishishlariga e’tbor qaratish lozim. Chunki, laboratoriya ishini amalda bajarishdan oldin, 

o’quvchi ushbu ish uchun kerak bo’lgan jihozlar, ularning tuzilishi va ishlash prinspi bilan 

tanishadi, ishchi formulani kelib chiqishi va ishni bajarish tartibi haqida tushunchalarga ega 

bo’ladi. Bu esa, o’quvchilar tomonidan laboratoriya tajribalarni o’tkazish vaqtini tejash, 

xavfsizligini ta’minlash hamda ishni amalda samarali bajarish imkoniyatini oshiradi. Shu bilan 

birga, laboratoriyani virtual ravishda bajarish davomida olingan natijalar bilan, bevosita 

tajribada olingan natijalarni taqqoslab ko’rish imkoniyatlari yuzaga keladi. Agar ikkala usulda 

aniqlangan natijalar orasida yetarlicha katta farqlar yuzaga kelsa, ushbu jihatlarning obyektiv 

va subyektiv tomonlari tahlil qilib chiqiladi. Natijada o’quvchilarda ilmiy tahlil qilish 

ko’nikmalari shakllanib, fanga oid tadqiqotchilik kompetensiyasi yuzaga keladi.      

Ushbu maqolada ichki ishlar akademik litseylari uchun Ichki ishlar vazirligi va Oliy 

ta’lim, fan va innovatsiyalar vazirligi tomonidan 2023-yilda fizika fanidan tasdiqlangan o’quv 

dasturida nazarda tutilgan “Gorizontga burchak ostida otilgan jismning harakatini o’rganish” 

mavzusidagi laboratoriya ishini muallif tomonidan yaratilgan mobil dasturiy ilova orqali virtual 

ravishda bajarish metodikasi yoritilgan.   

O’quvchi Mobil ilovadagi “Laboratoriya ishlari” deb nomlangan menyuga kiradi va 

“Gorizontga burchak ostida otilgan jism harakatini o’rganish” nomli mavzuni tanlaydi. Ushbu 

bo’limda dastlab, laboratoriya ishini bajarish bo’yicha ishlanma keltirilgan bo’lib, u asosan 

laboratoriya ishi uchun kerak bo’ladigan jihozlar nomi, nazariy ma’lumotlar va ishni bajarish 

tartibi hamda sinov savollaridan iborat. Biz ushbu ishlanmada keltirilgan nazariy ma’lumotlarni 

qisqacha ifodalab o’tamiz: 

Gorizontga nisbatan burchak ostida otilgan jismning harakat tezliklari: 

 
 

 
1-rasm. Gorizontga burchak ostida otilgan jismning harakat 

tezliklarini ifodalovchi chizma.  

Gorizontga nisbatan burchak ostida otilgan jismning 𝑋 va 𝑌 o’qlaridagi proeksiyalari: 

{
𝜗0𝑥 = 𝜗0𝑐𝑜𝑠𝛼;
𝜗0𝑦 = 𝜗0𝑠𝑖𝑛𝛼;              (1) 

𝜗𝑥=𝜗0𝑥=𝜗0𝑐𝑜𝑠𝛼;
𝜗𝑦=𝜗0𝑦−𝑔𝑡=𝜗0𝑠𝑖𝑛𝛼−𝑔𝑡;

      (1.1) 

Gorizontga nisbatan burchak ostida otilgan jism  harakati kattaliklar: 

 

 

 

Gorizontga nisbatan burchak  ostida   otilgan  jismning  ko’tarilish  vaqti: 

𝑡 =
𝜗𝑦

𝑔
=

𝜗0𝑠𝑖𝑛𝛼

𝑔
       (2) 

Gorizontga nisbatan  burchak  ostida   otilgan  jismning  to’la  uchish  vaqti:  

𝑡𝑢𝑐ℎ𝑖𝑠ℎ =
2𝜗0𝑠𝑖𝑛𝛼

𝑔
       (2.1.) 

Gorizontga nisbatan  burchak  ostida   otilgan  jismning  uchish  uzoqligi: 

𝑆 =
𝜗0

2𝑠𝑖𝑛2𝛼

𝑔
          (3) 

Gorizontga nisbatan burchak ostida   otilgan  jismning  maksimal ko’tarilish  balandligi: 

ℎ =
𝜗0

2𝑠𝑖𝑛2𝛼

2𝑔
       (4) 

Uchish uzoqligi va maksimal ko’tarilish balandligi orasidagi bog’lanish formulasi: 

𝑆 =
4ℎ

𝑡𝑔𝑎
             (5) 

Ushbu virtual laboratoriya ishida nafaqat gorizonta burchak ostida otilgan jismning 

harakatini balki, biror balandlikdan otilgan jismning gorizontal harakatini ham o’rganish 

mumkin. Laboratoriya ishlanmasida ushbu jihat ham inobatga olingan holda, quyidagi nazariy 

bilimlar keltirilgan: 

ℎ balandlikdan gorizontal  otilgan jismning harakati: 

 

 

 

 

 

 

 

 

 

 

2-rasm. Gorizontga burchak ostida otilgan jismning harakati 

kattaliklarini ifodalovchi chizma.  

3-rasm. h balandlikdan gorizontal otilgan jismning harakati 

kattaliklarini ifodalovchi chizma.  

O’quvchilar gorizontga va gorizontal harakatga oid nazariy bilimlarni puxta o’zlashtirib 

olgach, Mobil ilovadagi “Ishni bajarish” deb nomlangan menyuga kiradi va quyidagi oyna hosil 

bo’ladi (4-rasm): 

 

 

 

 

 

 

 

 

 

Ushbu oynada boshlang’ich tezlik 𝜗0, otilish burchagi 𝛼, y o’qi bo’yicha biror y0  

balanlikdan otilish masofasi (koordinatasi). x va y lar mos ravishda harakat boshlangandan to 

to’xtaguncha bo’lgan masofalarni ko’rsatadi. O’quvchilar aynan shu kattaliklar yonida 

joylashgan to’g’ri to’rtburchak shaklidagi joyga ixtiyoriy qiymatlarni yozishlari mumkin. 

Bunda dastlab gorizontga burchak ostida otilgan jismning harakati o’rganilayotgan bo’lsa, y0 

ning qiymati nolligicha qolishi kerak. Oynadagi x va y lar biror boshlang’ich tezlik bilan otilgan 

jismning gorizontal va vertikal harakati koordinatalari bo’lib, bunda x mos ravishda uchish 

uzoqligi (S) ga, y esa, maksimal ko’tarilish balandligi (hmax) ga teng. Oynadagi qora shakl  

ichida jismning harakatlanish vaqti avtomatik ravishda ko’rsatiladi. “Play” tugmasi 𝜗0 va 𝛼 lar 

uchun qiymatlar yozilgacha tugmasi bosiladi va jarayonning garfigi ekranda  hosil bo’ladi. 

“Stop” tugmasi orqali harakatlanish trayektoriyasining istalgan nuqtasidagi holatni va undagi 

kinematik parametrlarni (x, y, t) ko’rish mumkin. Bu ayniqsa, maksimal ko’tarilish balandligi 

va vaqtini aniqlashga imkon beradi. “Yangilash” tugmasi orqali harakat parametrlarini nol 

holatga keltirib, qaytadan qiymatlarni olish mumkin. Laboratoriya ishini bajarib bo’lgach, 

o’quvchilar o’zlari egallagan bilimlarini sinab ko’rishlari mumkin.  

Quyida gorizontga burchak ostida otilgan jismning harakatini o’rganishga oid virtual 

laboratoriya ishni bajarish natijalarining namunasi keltirilgan(4-rasm). 

 

 

 

3-rasm. Gorizontal va gorizontga burchak ostida otilgan jismning 

harakatini o’rganishga oid virtual laboratoriya ishining umumiy 

ko’rinishi 

4-rasm. Gorizontga burchak ostida otilgan jismning harakatini 

o’rganishga oid virtual laboratoriya ishi namunasi 

Ushbu oynadagi natijalardan ko’rinadiki, agar jism 30 m/s tezlik bilan 600 burchak 

ostida otilsa, yerga 5,31 s da tushar ekan (havoning qarshiligini inobatga olinmasa). 

O’quvchilar ushbu natijalarni biz yuqorida keltirib o’tgan formulalar orqali mustaqil tekshirib 

ko’rishlari mumkin. Masalan, ikkita o’q bo’yicha ham koordinata boshidan gorizontga 

yuqoridagi tezlik va burchak ostida otilgan jismning x o’qdagi ko’chishi 79, 50 m ga teng 

bo’layapti. Ushbu qiymat nazariy jihatdan uchish uzoqligiga teng bo’lishi lozim. Buni (3) 

formula orqali tekshirib ko’rishimiz mumkin: 

𝑆 =
𝜗0

2𝑠𝑖𝑛2𝛼

𝑔
=

(30)2 sin 1200

9.8
=

900 ∙
√3
2

9.8
= 79.53 𝑚 

Demak, uchish uzoqligining bu hisoblab topilgan qiymat virtual tarzda aniqlangan 

qiymat bilan deyarli xil chiqayapti.  

Natijadan ko’rinadiki, virtual tarzda bajarilganda olingan umumiy uchish vaqti bilan 

yuqoridagi formula orqali hisoblab topilgan vaqtning kattaligi deyarli bir xil. Bunday 

hisoblashlarni olib borish o’quvchilarning fanga bo’lgan qiziqishini oshiradi va ularda o’z 

bilimlariga nisbatan ishonch hissi ortadi.  

Biz yuqorida “Stop” tugmasi orqali harakatlanish trayektoriyasining istalgan 

nuqtasidagi holatni va undagi kinematik parametrlarni (x, y, t) aniqlash imkoniyati mavjudligini 

aytib o’tgan edik. Aynan 4-rasmda ko’rsatilgan namunadagidek ishni qayta o’tkazib, faqat 

trayektoriyaning y o’qidagi eng yuqori nuqtasida “Stop” tugmasini bosish orqali maksimal 

ko’tarilish balandligi qanday qiymatga ega bo’lganligini aniqlash mumkin. Quyidagi rasmda 

aynan shu tajriba namunasi keltirilgan (5-rasm). 

 

 

 

 

 

 

 

 

 

 

 

 

Ushbu virtual tajriba namunasidan ko’rinadiki, gorizontga 600 burchak ostida 30 m/s 

tezlik bilan otilgan jismning maksimal ko’tarilish balandligi 34, 43 metrga teng ekan. Endi, 

ushbu aniqlangan natijani (4) formula yordamida tekshirib ko’ramiz: 

ℎ =
𝜗0

2𝑠𝑖𝑛2𝛼

2𝑔
= 

(30)2 

2∙9.8
∙ (

√3

2
) ∙ (

√3

2
) = 34,43 𝑚 

5-rasm. Gorizontga burchak ostida otilgan jismning y o’qidagi eng 

katta qiymatini (maksimal ko’tarilish balandligini) aniqlashga oid  

virtual laboratoriya ishi namunasi 

Demak, virtual laboratoriyada aniqlangan natija bilan, nazariy hisoblash orqali chiqarilgan 

natija aynan bir-biriga mos kelmoqda.  

Xulosa qilib aytganda, fizika darslarida o’quvchilarning fanga oid kompetensiyalarini 

shakllantirishda mobil dasturiy ilovalar orqali bajariladigan virtual laboratoriyalardan samarali 

foydalanish muhim ahamiyat kasb etadi. Aynan shu jihatlarni inobatga olgan holda, nafaqat 

laboratoriya ishlarini balki, barcha fizik hodisa va jarayonlarni namoyishli tarzda tasvirlay 

oladigan o’zbek tilidagi mobil dasturiy ilovalarni yaratish  ko’lamini kengaytirish hamda ulardan 

ta’lim jarayonlarida foydalanishning metodik ta’minotini ishlab chiqish lozim.    

